FAQ: Practicum Filosofia (eus)

1. Zer dira Filosofia Graduko praktikak?

Borondatezko praktikak dira eta, hortaz, ez dira beharrezkoak Gradua
burutu ahal izateko. Aldiz, aukera ematen dute unibertsitateaz kanpoko
erakunderen batean ezagutza teoriko eta praktikoa uztartzeko, lanbide-
errealitatera egokitzen den lan-metodologia ezagutzeko, gaitasun
tekniko, metodologiko, pertsonal eta partaidetzakoak garatzeko eta lan
merkatura zein enplegagarritasunera bideratutako esperientzia
bizitzeko. Praktikak egiten diren bitartean, Gizarte Segurantzan alta
emango zaio ikasleari.

2. Noiz egin ditzaket?

Soilik 4. mailan egin daitezke, 1. edo 2. lauhilekoan, erakundearen
jardueraren arabera.

3. Nola kontatzen dira praktikak espedienteari dagokionez?

Borondatezko praktikek 6 ECTS zama dute, hau da, 150 orduko lana
suposatzen dute: 75 ordu erakundean aurrez-aurre eta 75 ordu lan
autonomoa eta bestelako lana egin ahal izateko, hala nola, praktiken
txostena idatzi ahal izateko.

4. Noiz egin behar da praktiketarako aurreinskripzioa?

Practicum Astean (ikus “Practicum egutegia”) praktiken nondik-
norakoak azaltzeko saio bat eskainiko zaie ikasleei eta, horren ondoren,
maiatza osoan zehar, Practicum koordinatzaileari jakinarazi behar zaio,
idatziz, praktikak zein erakundetan egin nahiko zenukeen.

5. Noiz dakit zein erakunderekin arituko naizen?

Ekainean  zehar,  koordinatzailea  borondatezko  praktiketan
aurreinskripzioa egin duten ikasleekin harremanetan jarriko da, behin-
behineko esleipena egiteko. Ikasle batek baino gehiagok zentro bera
eskatuz gero, esleipena akademi espedientearen arabera egingo da.
Azken batean, praktiketako batzordeak hartuko du erabakia. Behin
onartuta, behin-betiko esleipena egingo da.




6. Nola matrikulatu behar dut Practicuma?

Borondatezko praktikak egin nahi dituenak hautazko ikasgai bat
matrikulatu gabe utziko du, eta behin praktikaldia burututa, kredituak (6
ECTS) errekonozitzea eskatuko du idazkaritzan. Horrek esan nahi du
ikasleak praktikaldia behar den bezala burutuko ez balu, 6 ECTS horiek ez
zaizkiola errekonozituko.

7. Behin matrikula eginda, zer?

Koordinatzailearekin harremanean jarri, eta berak erakundearekin jarriko
zaitu harremanetan, “Borondatezko praktiken inprimakia” elkarrekin
bete dezazuen. Dokumenu horretan egutegia eta zereginak zehaztuko
dira, eta Practicum teknikariari bidali beharko zaio gutxienez praktikaldia
hasi baino hamar egun lehenago.

